
ist 400 Jahre alt 

Das Geburtshaus von Jakob Eger- | 
Burkart an der Rössligasse 40, die Hoff- 

stadt im Oberndorff «A. D. 1591», ist in 

diesem Jahr 400 Jahre alt. Christa Steb- 
ler-Eicher aus Eggbei Zürich liess anläss- 
lich dieses Jubiläums der-Redaktion der 
Riehener-Zeitung folgendes Eingesandt 
zukommen: 

«Als Urenkelin’ vo de ehemalige Käu- 
fer vo däm alte Buurehüsli möcht i gärn e 
paar Wort witergäh. Nit  numme 
d’Schwyz ka e paar Hundert Johr fiire. 
Au in Rieche git’s öppis zum Fiire, zwar 
nit ganz so viil wie d’Muetter Helvetia, 
aber doch scho 400 Johr alt isch s’Hüsli 
vo mine Urgrosseltere und stohrimmer 
no felsefest an der Rössligass 40. 

Sit fascht 100 Johr isch’s in der gliche 
Familie Jakob und Emma Eger-Peter und 
ich sälber g’hör zur viertä Generation. 
Vor 18 Johr, anno 1973, isch’s an mini El- 

tere übergange, aber leider isch mi Babbe 
scho nach kurzer Zyt g’storbe und mi 
Marnme het denn ihre Unggle und Götti, 
dr Jakob Eger, ellei betreut in sim Ge- 
burtshus, bis au är vor zwei Johr, 
94jährig, g’storbe isch. Schad, dass är si 
eigene 100. Geburtstag nit no in sim 
gliebte Heimetli het dörfe erläbe. Es isch\ 
nämlig ganz heimelig und b’sunders dr 
alti Hühnerhof isch immer & beliebts 
Plätzli, e glaini Oase für alli, wokömme e 

B’süechli ko mache. Au die alti Schüre 
isch begährt für Feschtlisund Usstellige. 

Uff jede Fall macht’s minere Mamme 
jedes Mol Spass, wenn sie ka e Bitrag 
leischte ans Dorfläbe und ich glaub scho 
viili Lüt hän gmietligi Schtunde in dr 
400jöhrige Hoffstadt im Oberndorff an dr 
Rössligasse 40 erläbt.» r 

